ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՀՈՒՆՎԱՐԻ 30-Ի N 145-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
 
	1. ՀՀ արդարադատության նախարարություն
	30.01.2023թ.

	
	N 27.3/4415-2023

	1. «Հայաստանի Հանրապետության կառավարության 2014 թվականի հունվարի 30-ի N 145-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 2-րդ ենթակետով նախատեսվում է փոփոխություն կատարել Հայաստանի Հանրապետության կառավարության 2014 թվականի հունվարի 30-ի N 145-Ն որոշման (այսուհետ՝ Որոշում) N 6 հավելվածում՝ ընտանիքների անապահովության գնահատման համակարգի տեղեկատվական բազայի ստեղծման, ձևավորման, անհատական տվյալների` Հայաստանի Հանրապետության աշխատանքի և սոցիալական հարցերի նախարարության և ծառայության տարածքային կենտրոնների, Հայաստանի Հանրապետության նախարարությունների, այլ պետական մարմինների և կազմակերպությունների միջև փոխանակման կարգում: Այս կապակցությամբ հարկ է նկատի ունենալ, որ Որոշման նախաբանում, որպես լիազորող նորմ, հղում է կատարվել «Սոցիալական աջակցության մասին» օրենքի 36.2-րդ հոդվածի 3-րդ մասին, համաձայն որի՝ ընտանիքի սոցիալական գնահատման համակարգում հաշվառվելու կարգը, հայտարարագրի, դիմումների հաշվառման մատյանի ձևերը, տեղեկատվական ենթահամակարգի ստեղծման, ձևավորման, դրանում ներառվող անձնական տվյալների ցանկը, դրանց՝ լիազորած պետական մարմնի և այլ պետական մարմինների կամ կազմակերպությունների միջև փոխանցման կարգը սահմանում է Հայաստանի Հանրապետության կառավարությունը: Նկատի ունենալով, որ Որոշման 6-րդ հավելվածով հաստատված կարգի և լիազորող նորմի միջև առկա է հակասություն՝ առաջարկում ենք Նախագծով նախատեսել փոփոխություններ՝ հավելվածը լիազորող նորմին համապատասխանեցնելու նպատակով: 
	Ընդունվել է ի գիտություն։
[bookmark: _GoBack]Նախագծով առաջարկվում է 2022 թվականի սեպտեմբերի 1-ից բարձրացված և 2023 թվականին հնարավոր՝ նպաստների և կենսաթոշակների չափերի  բարձրացումները չկիրառել ընտանիքների անապահովության գնահատման համակարգում և վերականգնել այդ նպատակով ընտանեկան կամ սոցիալական նպաստի իրավունքը կորցրած շուրջ 3000 ընտանիքների ընտանեկան կամ սոցիալական նպաստի իրավունքը։ Նախագիծն ըստ էության ունի ժամանակավոր բնույթ՝ առաջարկվող բացառությունը գործում է մինչև 2023 թվականի հոկտեմբերի 1-ը, որը պայմանավորված է հոկտեմբերի 1-ից ընտանիքների անապահովության գնահատման նոր համակարգի ներդրմամբ։ Միաժամանակ, հայտնում եմ, որ «Սոցիալական աջակցության մասին» օրենքի ամբողջությամբ նոր խմբագրությամբ շարադրված նախագիծը ՀՀ վարչապետի աշխատակազմ է ներկայացվել 31.01.2023թ․ N ՆՄ/ԱՀ-1-1/2122-2023 գրությամբ: Նաև ՀՀ կառավարության միջոցառումների ծրագրի 8.2-րդ կետի համաձայն, պայմանավորված ընտանիքների անապահովության գնահատման նոր համակարգի համակարգի ներդրմամբ, «Հայաստանի Հանրապետության կառավարության 10.05.2015 թ. N 1061-Ն և 30.01.2014 թ. N 145-Ն որոշումներում փոփոխություններ և լրացումներ կատարելու մասին» ՀՀ կառավարության որոշումն ընդունված է» միջոցառման իրականացման ժամկետ է սահմանված 2023 թվականի սեպտեմբերի 3-րդ տասնօրյակը։ 
Ելնելով վերոգրյալից առաջարկվում է հարցին անդրադառնալ վերոգրյալ իրավական ակտերի համատեքստում։

	1. Նախագծի 2-րդ կետով նախատեսված կարգավորման փոխարեն անհրաժեշտ է նշված դրույթը լրացնել Որոշման մեջ, իսկ Նախագծի 1-ին կետով նախատեսված փոփոխությունների փոխարեն՝ Որոշման հավելվածների համապատասխան դրույթներում նախատեսել բացառություն՝ հղում կատարելով նոր լրացվող դրույթին: 
	Ընդունվել է։

	2. ՀՀ տարածքային կառավարման և ենթակառուցվածքների նախարարություն
	10.01.2023թ.

	
	N N ԳՍ/15.2/462-2023

	«Հայաստանի Հանրապետության կառավարության 2014 թվականի հունվարի 30-ի «Պետական նպաստների մասին» Հայաստանի Հանրապետության օրենքի կիրարկումն ապահովելու մասին N 145-Ն որոշման մեջ լրացում և փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկում ենք 1.1 մասի բ կետում հստակեցնել ժամկետը:
Միաժամանակ հայտնում ենք, որ որոշման նախագիծը քննարկվել է ՀՀ մարզպետարանների հետ, որի վերաբերյալ առաջարկություններ և առարկություններ չկան: 

	 Ընդունվել է ի գիտություն:
Նախագծի 1-ին կետի 1-ին ենթակետի 
բ. պարբերության 30-րդ կետից «, դրանց բարձրացման ամսվան հաջորդող ամսվա ընթացքում» բառերը հանվում են, քանի որ Որոշման 3-րդ հավելվածի 30-րդ կետում դրանց անհրաժեշտությունը չկա: Ժամկետները կարգավորված են Որոշման 6-րդ հավելվածի 35-րդ կետի 4-րդ ենթակետով:

	3. ՀՀ ֆինանսների նախարարություն
	05.01.2023թ.

	
	N N 01/34-2/40-2023

	Ուսումնասիրելով Ձեր կողմից 23.12.2022թ. N ՆՄ/ԱՀ/32618-2022 գրությամբ ներկայացված՝ «Հայաստանի Հանրապետության կառավարության 2014 թվականի հունվարի 30-ի «Պետական նպաստների մասին» Հայաստանի Հանրապետության օրենքի կիրարկումն ապահովելու մասին N 145-Ն որոշման մեջ լրացում և փոփոխություններ կատարելու մասին» ՀՀ կառավարության որոշման նախագիծը՝ հայտնում ենք, որ մեր իրավասությունների շրջանակներում առարկություններ չունենք: 
	Ընդունվել է ի գիտություն: 



